
Maloko a Kantoro ya Mopresidente le batseta ba dinaga tSa ka ntle

Maloko a mmuso le dihlongwa tSeo di ngwadisitSwego le UNESCO

Baeng bao ba hlomphegilego go tSwa dihlongweng tSa thuto nageng ka bophara, ka
Khonthinenteng le moSe wa mawatle, baSomi ba Unisa le bakgathatema

Baeng bao ba hlomphegago, magagesSong

Ke tthompho le monyetla go nna go le amogela ka moka ka mo Unisa ka diatla tSe borutho le

mo khonferentsheng ye bohlokwa le yeo e beilwego ka nako ya maleba.

Bjalo ka moSomi wa tSa leago yo a hlahlilego, ke dula ke ikeme kudu ebile ke ikgafile go

setShaba le go batho bao, go ya ka maemo a khonferentshe ye, ka maswabi e lego

batSwasehlabelo ba melawana yeo e nago le maikemisetSo ao a hlomilwego gabotse, eupsa

ka maswabi a sa sepelelanego le dinnete tSa go fetosSa lefase le dinyakwa tSa badudi

setShabeng. Ka nnete, go se sepelelane ga melawana ye go tletSe lefaseng ka bophara, le ka

fao go fapafapanego. Ga ke kgone go nagana ka ga mohlala o mokaone wo o ka fetago wo o



hlagiSwago ke naga ya geSo. Tlhokego ye kgolo ya tekatekano ka setShabeng sa rena e
mabapi le seemo sa melawana seo se sa sepelelanego le dinyakwa tSa badudi ba rena, le
ditlwaedi tSa setSo sa rena — re sa bolele ka ga seemo sa rena sa peakanyo ya setShaba,
gomme tSe ka moka di re ama go tloga ge re belegwa go fihla lehung, ebile di laola kwesiso

le phetolo ya rena go seemo sa rena sa melawana ya setShaba.

Ge re e bea gabonolo, magagesong, le ge re ka Somisa Khonthinente ya Afrika bjalo ka
mohlala, temokrasi ye e nago le kgopolo ya bokapitale bjo bo lokologilego bjo bo e
thekgago, ga e Some. Maemo a bjale a ka Afrika a a ipolela. Gomme ke tla tSea gore se se
direga gape le go dinaga tSe dingwe tSe di hlabologago — gabotse re na le mehlala ye mentsi
ya mehuta ye ya go palelwa ye e diregago mo lebakeng le lefaseng ka bophara. Go
tSweletSwa ntlha fa gabotse gore “go tSwelela kudu ga kgopolo le polelo ye e bonago
temokrasi bjalo ka ‘tokelo ya batho ba bagolo ka moka ya go bouta, ya go swara dikgetho
kgafetSakgafetSa le bjalo ka tokelo ya motheo ya badudi’ (Rudebeck), e bonwa e fapana le

nm

‘tekatekano ge e diragatSwa ka mmakgonthe’”.

Ka go realo re ikhwetsa re le ka seemong sa go se kwane ga melawana gareng ga melawana
ya tSa ekonomi le melawana ya tSa leago ya rena, gomme ka ge seo se se sa lekane, go na
gape le seemo sa mekgwa ye e lego ka sebopegong sa setShaba yeo e gapeletSago go se

kwane le go se sepelelane ga melawana.

Ge nka Somisa yunibesithi ye bjalo ka papetSo, nka bolela gore le ge e le gore re ikgafile go
ba yunibesithi ya Afrika ka mmakgonthe yeo e ikemiSeditSsego go bopa bokamoso ka go
direleng ga batho, re SitiSwa go fihlelela go atlega ka botlalo ga boikgafo bja rena go toka ya
setShaba le tekatekano, ka gobane re Soma ka seemong seo se laotSwego sa tiriSo ya
melawana seo se iletSago seo se ka nyakago go se dira goba seo re ka se nyakego go se dira
ka nepo ya go netefatSa gore go ba le toka ya setShaba le tekatekano. Ga se seo fela, eupsa
gape re hweditSe dibopego, ditlwaedi, dipolelo le mekgwa ya kgwebo, yeo e nago le metheo
ya bokapitale bja tokologo, yeo e ka thulanago le bokapitale bja SetSo sa Seafrika, bjo bo sa
kgonegego gore bo tla phuhlama ka ntle le go thoma ka go fetoSa melawana ya rena. Taba

ke gore, magagesong, e bile maitemogelo a rena ka mo Unisa, fao re ilego ra swaragana le



lenaneo leo le tseneletSego la phetoso, leo e lego bothata bjo bogolo ka mekgwa ye mentsi

ka lebaka la go hwetSa seemo se.

Le ge ke nagana gore re ka dumelelana gore seo se bitSwago temokrasi ya tokologo le
bokapitale bja “bodikela” le bja “Yuropa” ga e fihlelele dipoelo tSa go swana ka maemong a
mantsi a tlhabollo, le gore go na le tlhokego ya tShoganetSo ya go hwetSa mekgwa ye e
tSwago go maemo yeo e tlago fihlelela dipoelo tSeo di tlago hola bohle, potsSiSo yeo re
SetSego re thomile go swaragana le yona, le yeo e tla bago morero wa khonferentshe ye, ke
gore re ka dira se bjang? Naa re ka dira bjang go hlama melawana yeo e tla bago le tsebo le
go kopanywa fao e lego gore e tla fetoSa mokgwa wa bjale wo o nepisitSego ekonomi go ba
ye mengwe yeo e nolofatSago toka ya setShaba le tekatekano le yeo e laetSago temogo ya

pharologano le go amogela mekgwa ya rena ya setSo le ditlwaedi?

Go laetSa go se kwane fa, ke rata go fana ka mohlala wa phapano ya motheo gareng ga
kgopolo ya Bodikela ya boitirelo ka ge e filwe bjalo ka mohlala ka go Lefokwana le
Cogito, ergo sum — e lego "Ke nagana gore, ka fao ke nna", yeo e lego thulanong le kgopolo
ya Ubuntu/Botho yeo e tiiSetSago gore botho bja rena bo tla pele gomme ya bolela gore, “Ke
nna ka lebaka la ba bangwe,” yeo e tliSago motheo wa setSo wa setShaba, go abelana le
tlhabollommogo ya badudi ka moka — "tumelo ya kamano ya bohle ya go abelana yeo e

kgokaganyago batho ka moka."

Se ga se gore mokgwa o tee goba kgopolo e tee e feta ye nngwe. Se e se bolelago ke gore
mekgwa le melawana e ka no se Somele motho yo mongwe le yo mongwe ebile e ka no se

fihlelele dipoelo tSe di swanago go mang le mang ka gobane e thulana le seo re lego sona.

Baeng bao ba hlomphegago, magagesong, seemo sa bjale se ka se tSwele pele. Re swanetse
go mokgwa wa phetoSo ya setShaba wo o hlomago kawano gareng ga melawana ya
ekonomi le ya leago le go rarolla metheo ya sebopego sa bohloki, tlhokego ya tekatekano le
go ba kotsing. Re hloka melawana ya setShaba yeo e tlago maatlafatSa go atlega ga batho ka
phetoSong ya ekonomi ka moka, ka dikamanong tsa setShaba, ka dihlongweng tSa setShaba
le ka ditheriSanong le setShaba. Gomme ge re e tla go dikamano t3a setShaba, re tla swanela
ke go swaragana thwii le merero ya go swana le tlhokego ya tekatekano ya bong le kgatelelo

ya basadi ka banna yeo e ikepetSego setShabeng.



Diyunibesithi tSa rena di a fetoSwa gore di tsenye letsogo go tSweletSo ya badudi bao ba
rwelego maikarabelo le bao ba nago le tsepelelo ya seemo ka lebaka la ge thuto e le
“motheo wa katlego ya motho, khutSo, tlhabollo ya go ya go ile, kgolo ya ekonomi, moSomo
o mokaone, tekatekano ya bong le badudi ba lefaseng ka bophara bao ba nago le
maikarabelo”, gammogo le “se bohlokwa seo se tsenyago letsogo go phokotso ya tlhokego
ya tekatekano le bohloki” ka go hloma maemo le go tsweletSsa menyetla gore re be le
ditshaba tse kaone tsa go ya go ile (UNESCO Position Paper ED 2015a: 13,3). Unisa e

swaragane le leeto la phetoSo go dira seo, go ya ka melawana ya rena. Ka fao le tla kwesisa

ka mo ke ikgantshago le go thaba ka gona ge Unisa e le monggae wa Khonferentshe ye.

Go a kgonagala gore mokgwa o mokaone kudu le wa semolao wa go fihlelela se ke
melawana yeo e nolofatSago le go tSwetsa pele katlego ya batho. Go molaleng gore go na le
tlhokego ya tShoganetSo ya lefaseng ka bophara ya go Somana le tshitiSo ya melawana yeo e
thibelago se, le go hlama gape — goba go hlama ka boswa — melawana yeo e tlago bopa
mathomo a toka ye mpsha ya temokrasi le tlhabollo tSeo di hlomilwego go ya ka seemo. Ke
kgopela gore le amogeleng takaletSo ya ka ya mahlogonolo ya gore le beng le khonferentshe

ye e nago le tSwelet3o le ya seabe.

Ke a leboga.



